13. niderschlag

I bi imne dunkle waud, gebore worde, im morascht verlore,

gwinni sorge, kameraschwänk nach usserhaub, spinner vo morge,

d wöuf i schafspeuze si gschore, 

stimm imim chopf singt ohni sinn widr wort::

di baud stärbendi safrangäubverfärbti Sunne schreit u keit, schneu, beschient di schönschte:

ds läbe schient ender schwär aus z liecht gfährdete verwöhnte Mönsch im gfährleche Liecht vor zerdrückende Erlüchtig verbrönschte, sphäreschi chlagendi kläng khörschte, ar zerstörig vo scho zersagte illusione frönschte, di letschte haar  tönschte,

dr ganz tag föhnschse während tödleche länge stunde gwönschte di ads obszönschte , 

im regewaud rägnetds chaub und rinder, am bode sauz ide wunde, waud grodet, s brodlet ir pfanne, dame verdamme vergwautiger gwaut und gwauttätegi chinder, haut audi autägleche sünder, 

waud gfäut, gwaut gfaut, wäut haut, wäutzerfau, HAU

haut genau,  

es  Büechli vom Buebli,glese im chinderzimmer di gschicht nume flüchtig brichtet, nöie tegscht plötzlech gsichtet: 

süchtige Flüchtling: bisch gflüchtet ufdr länge tödleche flucht vor Dir, vor em Tier i  dir, vor dr zersagende Einsamkeit uf em zersprängte Abstieg, gflüchtet gstrandet ohni atrieb ungerworfe vor beengende hirnzerstückelnde Sucht nach zerschnittene Frucht nach richtiger Frou, verfickt fürchterlech di tiefi Schlucht di schliechendi Furcht, schön? ächt? fridlech? vilech fröhlech? ja? nei, dr schrei, alei, loufi einsam nackt düre Näbu vor chaute Nacht, dr gheimplan blibt gheim, de Reim isch Schlacht, d Mönschheit isch e nüm wach nume schwach nume  im wahn, dr mönsch schreit SCHLACHT repetition isch numeno  insan, 

wiess wine schwan, isch ds erlüchtende liecht vor brönnende halogenlampe, 

hektik, metrik, vorhang, uf, vorhang, zue, lobgsang uf technik, rue! vergiss morau und ethik,

I sägle dür d lääri und säge säute zu statue vo frömde wäute: läbe isch e säge haut, sondern: ds läbe isch äbe chaut, 

böse graue ma, bisch scho gäbig aut? 

wosch das i dini faue stah? aber ds schwarze loch färbi blaugrau a,

graui gstaut stimmt es banaus värsli a, närvt mi da widerma  u ,  

d musik moll vor natur schäbig, dr himu grau gsi über de grüne bletter 

wäge gwaut, Tod und Mordschlag uf dr graue Ärde isch aus verbi,  D Gägner säge si sig gäge gwaut HAUT, d Dorfgschicht von Dorfplatz wird glösche, äs Gwitter entsteid wider, ds Läbe isch ei grossi Niederlag, Literwiis Niederschlag was niemer vertreit, verbitterti Frösch gumpe usem HundeHimu id Freiheit u zerplatze uf dr verwunschnige Erde, 

nume ds bluet dr gstank u chli fleisch blibt zrügg. 

ds läbige glück verstirbt ir chäuti unger dr  bombardiert wärdend stärbende brügg, 

päch d zühgig, ächt zügig, bsteut flügi umds erreiche, was mi erwartet, ändlech gebore werde, witerlebe, wider sterbe, ds läbe isch e kreis, e kreis isch unendlech, endlech weis is, existenz isch reinkarnation ir perfektion, 

los mir zue mi sohn masturbation isch simpli perversion, droge--idiote-generation suizid, 

generation x mutation generation stupid, zäme isch me starch,

d bibu isch hiuf, steisch de im schiuf, bisch ungloublech schwach, dr gloube git dr es dach, beschützt di vor de gfrässige zahnlose ungläubige monschter vor sternelose Nachti i dine Gedanke, muesch wach si, gedanke ad wäut, dr gstank vom fautsche gäut, lockt Gedankewäut, schockt schach isch Wäut isch e Gedanke, 

schäbig dänki unzämehängendi gedankestück länki ganz bedrückt dank em glück und dank em dänke überlebi ni,

pächlechi lächerli denker si zerdenkte heude säute überläge gsi, über wäute schwäbeni, metaäbeni, metastase überläbt me ni,

roti ouge uuf, roti ouuge zuä, alei imne beengende. chlinerwerdende ruum, chlinerwerde, zoom,

i hasse die mi zerstörendi rue,

woni ha gsuecht bis i se absiits vom unglück im triebsand am Ufer gebückt gfunde ha, bi glücklech gsi bis i schliesslech di fürchterlechi liebi erfunde ha, sinnlos schluchzend, lige verwundet da,

schribe übles überds übu u über üble scheiss, dänke, bi u zäue mini längschte letschte sekunde a, 

